
SGR 40/10
Čoahkkingirjjit
1. Sámi girkoráđi čoahkkingirji 09. - 10.09.2009 Báidáris.
Mearrádus: 


Sámi girkoráđđi dohkkeha čoahkkingirjji. 
SGR 41/10
Referáhtaáššit
1) Girkoráđi čoahkkingirji 15. – 17.09.2010 Oslos
2) Girkuidgaskasaš ráđi čoahkkingirji 06. – 07.09.2010 Oslos 
Mearrádus:


Sámi girkoráđđi váldá referáhttaáššiid diehtun. 
SGR 42/10
Diehtoáššit

1) Reive Sámedikkis 10.11.10 – mieldelahtu ja várrelahtu nammadeapmi Sámi girkoráđđái 
      21.11.2010 – 21.04.2012 áigodahkii 

2) Reive Sámedikkis 15.10.10 – Sámedikki mearrádusa sádden ”Sámi girkoeallima strategalaš plána” áššái

3) Reive 12.10.10 SGR:s Norgga Sámemišuvdnii – čoahkkin sámi girkoeallin strategalaš plána birra

4) Referáhtta čoahkkimis 29.10.10 Romssas – sámi oskkuoahpahusprošeavtta boahtteáiggi birra Davvi-Muoffies

5) Kopiija reivves 11.11.10 Norgga Biibbalsearvvis Ruoŧa Biibbalsearvái – biibbaljorgaleapmi julevsámegillii

6) Čoahkkingirji gaskal SGR, Ruoŧa girku Sámi girkoráđi ja Suoma girku sámi gažaldagaid sáttatgotti 04.06.10 Garesavvonis

7) Áviisačállosat 

Mearrádus:

Sámi girkoráđđi váldá diehtoáššiid diehtun.  

SGR 43/10
Sámi girkoeallima strategalaš plána   
Čoahkkáigeassu 
Sámi girkoeallima strategalaš plána gulaskuddanevttohus sáddejuvvui gulaskuddamii 2010guovvamánu gaskamuttos. Girkočoahkkin mearrida loahpalaš plána cuoŋománus 2011. Ášši duogáš lea Girkočoahkkima ášši 7/06 mearrádus mas čoahkkin bivddii ráhkadit plána ovdanáhttit sámi girkoeallima mas davvisámegiella,  julevsámegiella ja lullisámegiella ja sámi kultuvra vuhtiiváldojuvvo buot riggodagainis.  

Sámi girkoráđis ja Girkoráđis lei Sámi girkoeallima strategalaš plána evttohus gaskaboddosaš ságastallamis ráđđečoahkkimiin miessemánus (SGR 17/10 ja GR 34/10). Maŋŋit sisaboahtán gulaskuddanvástádusaid ja unnán áššemeannudankapasitehta dihte sáddejuvvoje Sámi girkoráđđái dušše váldočuoggát sisaboahtán  gulaskuddan-vástádusain, ja árvvoštallan movt daid heivešii váldit mielde ođđasit gieđahallojuvvon strategiijaplánii.  

Danne šattai Girkočoahkkima meannudeapmi áššis maŋiduvvot cuoŋománnui 2010. Sámi girkoráđđi (SGR 31/10) doarjjui áššedokumentta daiguin mearkkašumiiguin mat ovdanbohte čoahkkimis, ja bivddii ođđa sierra čoahkkimis ovddidit ráđđái ođđa strategiijaplána evttohusa oktan ekonomalaš ja hálddahuslaš váikkuhusaiguin. 

SGR ášši 31/10 áššedokumentta vuođul  addá áššebábir ođđa čielggadeami sisaboahtán gulaskuddanvástádusain, ja movt gulaskuddanvástádusaid mearkkašumit leat váldojuvvon mielde ođđa gieđahallojuvvon strategiijaplánas. 

Gieđahallojuvvon Sámi girkoeallima strategiijaplána evttohusas mii čuovvu mielddusin leat ain ovddit ráđđečoahkkima rájes oasit 5. kapihttalis báhcán gieđahalakeahttá. Áššebáhpiris leat dat merkejuvvon guhkit gaskkain vai sáhttá oaidnit mii lea báhcán. Kapihttal 6 (doaibmaplána) adnojuvvo gárvásii giehtadallojuvvon, ja čállingoddi árvvoštallá plána doarvái buorrin sáddet Sámi girkoráđđái loahpalaš meannudeapmái. Dat oasit mat 5. kapihttalis eai leat vel giehtadallojuvvon,  dahkkojit gárvvisin ovdal go dat sáddejuvvo Girkoráđđái meannuduvvot guovvamánus 2011. 

Mearrádus:  
Sámi girkoráđđi sádde giehtadallojuvvon Sámi girkoeallima strategalaš plána Girkoráđđái loahpalaš meannudeapmái Girkočoahkkimis jagis 2011, čuovvovaš mearkkašumiiguin:

1. Sámi girkoráđđi oaivvilda ahte mearkkašumit gulaskuddamis leat váldon mielde ođđa  giehtadallamis Sámi girkoeallima strategalaš plána evttohussii. Eaktuduvvo ahte dat oasit mat váilot váldojuvvojit mielde ja golut rehkenastojuvvojit nugo dat ovdanbohtet áššedokumenttas. Ráđđi bivdá dasalassin váldit mielde čuovvovaš čuoggáid plána maŋemus giehtadallamis: 

· rekrutteren 

· demokratiijaođastus

2. Sámi girkoráđđi oaivvilda ahte doaibmaplána lea reálisttalaččat dahkkojuvvon  giehtadallojuvvon Sámi girkoeallima strategalaš plánas. Ráđđi vuordá ahte doaibmaplána 5 jagi áigodat doalahuvvo. Ráđđi doarju čuovvovaš mearkkašumiin daid vuoruhemiid mat áššedokumenttas lea čielggaduvvon ja giehtadallojuvvon strategiijaplána evttohusas: 

-    Lullisámegiel giellabargivirgi ja julevsámegiel giellabargivirgi ásahuvvojit 

     oktanaga, namalassii 50 % virgesturrodat goabbáige jagis 2012, virgesturrodagat 

     viiddiduvvojit 100 prosentii jagis 2013. 

Ráđđi oaivvilda ahte čuovvovaš čuoggát galget sierraládje vuoruhuvvot plána barggus viidáseappot: 

-    Gelbbolašvuođahuksen ja oahpahus sámegielas ja kultuvrras

-    Mánát, nuorat ja oskkuoahpahus

-    Biibbaljorgaleapmi davvi-, julev- ja lullisámegillii. Norgga girku ođđa teaksta-  

      ráidduid jorgaleamis ferte álggahit jođánis barggu. 

-    Sámi girkoráđi čállingotti fárreheapmi Romsii

3. Sámi girkoráđđi ávžžuha Girkočoahkkima realitehtameannudit Sámi girkoeallima strategalaš plána 1, 4, 5 ja 6. kapihttala ja evttoha ahte Girkočoahkkin váldá 2. kapihttala (čoahkkáigeasu) ja 3. kapihttala (duogáža) diehtun.  
4. Sámi girkoráđđi bivdá Girkoráđi árvvoštallat sáddet plána Bismačoahkkimii geahčadit daid beliid mat gusket teologiijai ja ohppui.   
5. Girkočoahkkin ávžžuhuvvo dahkat čuovvovaš mearrádusa: ”Girkočoahkkin mearrida Sámi girkoeallima strategalaš plána Norgga girkus, ja dasa gullevaš doaibmaplána 

      2012-2016 áigodahkii. Plána fápmuduvvo 01.01.2012 rájes.   

6. Sámi girkoráđđi bivdá ođđa Sámi girkoráđi vuoruhit barggu álggahit ja fárrehit SGR jagis 2011. 
SGR 44/10
Sámi oskkuoahpahusplána     
Čoahkkáigeassu 

Sámi oskkuoahpahusplána lea máŋgga geardde rievdaduvvon maŋŋil gulaskuddama ja Sámi girkoráđi meannudeami.  

SGR áššis 32/10 attii Sámi girkoráđđi čielga čanastagaid konkrehta rievdademiide mat fertejedje dahkkot plánaevttohusa giehtadallamiin. Ráđđi evttohii rievdadit oahppomihtuid kategoriserema 2. kapihttalis, ja čuovvut dan kategoriserema mii lea Ipmil addá – Mii juogadit. Dakkár kategoriseren lea lasihuvvon giehtadallojuvvon Sámi oskkuoahpahusplána evttohusas.  

Mielddus mas leat konkrehta doaibmabijut juohke oahppomihttui lea ráhkaduvvome, muhto ii leat vel gárvvis.

Mearrádus:  
1) Sámi girkoráđđi mearrida ovddiduvvon Sámi oskkuoahpahusplána evttohusa ja bivdá plána jorgaluvvot ja olggosaddojuvvot davvisámegillii, julevsámegillii ja lullisámegillii, lassin dárogiel girjegillii. 

2) Sámi girkoráđđi bivdá bidjat Sámi oskkuoahpahusplána diehtoáššin Girkočoahkkimii jagis 2011.   
SGR


Oslo, 14.12.2010

